ШАРТНОМА  АСОСИДА ТАХСИЛ  ОЛАЁТГАН  ТАЛАБАЛАРНИНГ  ҲУЖЖАТЛАРИНИ ТЕГИШЛИ ТАРТИБ ВА ҚОИДАЛАР АСОСИДА РАСМИЙЛАШТИРИШ ХОЛАТИ
     Маълумки контракт асосида ўқитиш талаба ёки хомий ташкилот томонидан  нақд пул ёки пул ўтказиш орқали амалга оширилади, яъни икки ёки уч томонлама шартнома тузиш билан.  Ушбу тартиб Ўзбекистон Республикаси олий ва ўрта махсус таълим вазирлигинг “Тўлов-контракт маблағларни шаклланиши ва тўловларни ўз вақтида таъминлашини ташкил қилиш тўғрисида” ги 2010-йил
1-майдаги 169-сонли  ҳамда Олий ва ўрта махсус, касб-ҳунар таълими муассасаларида ўқитишнинг тўлов-контракт шакли ва тушган маблағларни тақсимлаш тўғрисидаги низомни тасдиқлаш ҳақида”ги 2012-йил 28-декабрдаги 508-сонли буйруғида кўрсатилган.   Ички назорат инспекцияси ва мониторинг бўлими ходимлари ва ишчи гурух ушбу низомда  белгиланган қоидаларга риоя килиш холатини ўрганиш мақсадида Маркетинг бўлим фаолиятини ва барча факультет талабаларининг шахсий ҳужжатлари тўплами (ДЕЛО) билан танишиб чиқдилар (ҳар бири билан алохида). Жумладан қуйидагиларга ахамият берилди: Контрактларнинг расмийлаштирилиши, шартноманинг бажарилиш муддатлари,  ҳисоб-китоб қилиш тартиби, шартнома тузилган сана, тарафлар ўртасида тузилган контрактга мувофиқ тўловни амалга оширилганлиги тўғрисидаги банк тўлов топшириқномаси ёки квитанцияси нусхаси, тарафларнинг реквизитлари ва ҳамда бошқа муҳим шартлар.
     Тошкент Тиббиёт Академиясида  2016-2017 ўқув йилида 2895 та талаба  тўлов-контракт асосида тахсил олмокда.  Уларнинг 1250 таси даволаш, 493 таси тиббий педагогика, 303 таси тиббий профилактика, 190 таси ОМХ факультетида, 35 таси тиббий биология йўналишида,  яьни 2271 талаба бакалавриатурада, 462 таси магистратурада, 135 таси клиник ординатурада, 27 таси хорижий талабалар. Давлат комиссияси қарори билан республика олий таълим муассасаларида 2016-2017 ўқув йилида тўлов-контракт асосида бакалавриат ва магистратурага талабаликка тавсия этилган абитуриентлар учун контракт миқдорини тўлаш муддати жорий йилнинг 1-октябрига қадар узайтирилган. Кейинги босқичда  тахлиллар натижасида вакант ўринларни тўлдириш ва тўлов – контракт маблағларни айрим сабабларга кўра ўз вақтида ўтказа олмаган абитуриентлар учун қўлайликлар яратиш мақсадида Давлат комиссиясининг қарорига мувофиқ бакалавриат ва магистратурага талабаликка тавсия этилган абитуриентлар учун контракт миқдорини тўлаш муддати жорий йилнинг 31октябрига қадар узайтирилган. Ўзбекистон Республикаси олий ва ўрта махсус таълим вазирлигинг “Тўлов-контракт маблағларни тўлаш муддатини узайтириш тўғрисида “ги 16.12.2015йил 87-04-2054 рақамли хати 2016-2017 ўқув йилида иккинчи ва ундан юқори курс талабалари учун тўлов-контракт миқдорининг биринчи ярмини тўлаш муддати жорий йилнинг 31декабрига қадар узайтириш белгиланган.

    Текшириш натижалари кўрсатдики тўлов-контракт асосида таълим олаётган талабалар ҳужжатлари тартиб қоида асосида тўлдирилаётганлиги, 2016/2017 ўқув йили биринчи ярми учун тўлов-контракт маблағларини тушириш режаси 2016-йил  28 декабрда 100% бажарилган. 2017 йил январ холати бўйича жами 139 талаба 2016/2017 шқув йили учун тўлиқ тўлаган.

